Skyfie 1
Geborg deur Bybel-Media
Mark 10:35-45

Skyfie 2
1. Die deurlopende PP-agtergrond  (die PowerPoint Background Image)
Greg Mortenson skryf in sy boek, Three Cups of Tea, hoe hy ontdek het dat die beker van diens dikwels gevul word met nederige tee. Hy moes drink van die lewenservaring van die mense by wie hy was.  
Skyfies 3 en 4
2. Teks 
Mark 10:35-45 

Die versoek van Jakobus en Johannes
(Matt 20:20–28)

35Jakobus en Johannes, die seuns van Sebedeus, kom toe na Jesus toe en sê vir Hom: “Here, ons wil graag hê U moet vir ons doen wat ons U gaan vra.”
36”Wat wil julle hê moet Ek vir julle doen?” het Hy hulle gevra.

37Hulle het Hom geantwoord: “Wanneer U as koning heers, laat ons dan langs U sit, die een aan u regterhand en die ander een aan u linkerhand.”
38”Julle weet nie wat julle vra nie,” sê Jesus vir hulle. “Kan julle die lydensbeker drink wat Ek drink, of met die doop gedoop word waarmee Ek gedoop word?”
39”Ons kan,” sê hulle vir Hom.

Daarop sê Jesus vir hulle: “Die beker wat Ek drink, sal julle drink, ja, en met die doop waarmee Ek gedoop word, sal julle gedoop word. 40Maar om aan my regter- of my linkerhand te sit, daaroor besluit Ek nie; dit is vir dié vir wie God dit gereed gemaak het.”
41Toe die tien ander dit hoor, was hulle verontwaardig oor Jakobus en Johannes. 42Jesus roep hulle toe nader en sê vir hulle: “Julle weet dat dit by die nasies so is dat hulle sogenaamde regeerders oor hulle baasspeel en dat hulle groot manne die mag oor hulle misbruik. 43Maar by julle moet dit nie so wees nie. Elkeen wat in julle kring groot wil word, moet julle dienaar wees; 44en elkeen onder julle wat die eerste wil wees, moet julle almal se dienaar wees. 45Die Seun van die mens het ook nie gekom om gedien te word nie, maar om te dien en sy lewe te gee as losprys vir baie mense.”
Skyfie 5

3. God versamel ons en ons is bly
Skyfie 6
3.1. Fokus 
Ons almal het ons eie sieninge... nes Johannes en Jakobus in Markus 10:35 ev.
Skyfie 7
Daar is hierdie storie in die omloop oor die beroemde kunstenaar, Pablo Picasso.  Picasso het op ’n dag ’n inbreker in sy huis verras.  Die inbreker het weggekom, maar Picasso het vir die polisie gesê dat hy ’n  skets van die man vir hulle kon gee.  Ons almal ken Picasso se teken styl! 
Die polisie het vertel dat op grond van Picasso se skets, kon hulle enigiets van ’n  non, ’n wasmasjien of die Eiffel Toring gearresteer het!
Skyfie 8
Vraag:  As jy jou kerk of kerk in die algemeen aan iemand moes beskryf het, sou iemand dit as ’n kerk herken het uit jou beskrywing? 

Hoe sal buitestanders die kerk beskryf?  As mense wat die gemeenskap dien soos hulle Meester, Jesus, gedoen het...
Skyfie 9 en 10
3.2. Familie-oomblik

Wat julle benodig, is ’n trap leertjie met drie of meer trappies.
 
Vra vir die kinders of hulle weet hoe werk ’n podium wat ’n mens by die sportbyeenkomste gebruik om aan die wenners hulle medaljes te oorhandig.  
Vra vrae soos:  Vir hoeveel deelnemers gee hulle medaljes?  Watter soort medaljes is daar?  Waarop staan hulle?  Wie klim eerste op? Wie tweede en wie laaste?  Wie staan die hoogste? ens.  
 
Verduidelik vir hulle dat mense nog altyd graag in die eerste plek wou wees en op die hoogste plek wou eindig.  
 
Verduidelik dat jy nou iets gaan demonstreer.  Roep drie kinders na vore.  Deel aan elkeen ’n nommer uit van 1-3. Laat die persoon met nommer 3, net soos wat ons by atletiek maak, eerste vorentoe kom en op die eerste trappie van die leertjie gaan staan.  Roep nou nommer 2 nader en laat hy/sy op die 2de trappie gaan staan en so ook met nommer 1.  (Hulle sal sukkel om op die trappies te kom, want hulle sal verby mekaar moet klim om op hulle plekke te kom.)
 
Dis presies die probleem met die strewe van die mens om die belangrikste te wees.  Jy moet gewoonlik oor mense klim/ op mense trap, om bo-uit te kom.  
 
Jesus kom gooi die orde om:  Laat hulle weer opklim, maar laat no 3 nou tot bo klim, no 2 op die 2de trappie en no 1 op die onderste trappie staan.  Dis Jesus se verstaan van die orde.  Die wat laaste is, sal eerste wees.  Die wat die belangrikste is, is onder/laaste en almal se dienaar.
Skyfie 11
Alternatief:
Laat die kinders die volgende sin probeer lees:
neekle redno elluj taw eid etsree liw seew, teom elluj lamla es raaneid seew
 
Is dit 'n ander taal?  Hoekom verstaan ons dit nie? 
Die rede is omdat dit agterstevoor is.  Deel nou aan die kinders die uitdeelstuk uit met die opdrag om die woorde se orde om te draai:
 Uitdeelstuk:

neekle redno elluj taw eid etsree liw seew, teom elluj lamla es raaneid seew

_ _ _ _ _ _   _ _ _ _ _   _ _ _ _ _  _ _ _  _ _ _  _ _ _ _ _ _  _ _ _  _ _ _ _ ,   _ _ _ _    _ _ _ _ _  _ _ _ _ _  _ _  _ _ _ _ _ _ _   _ _ _ 

 Ons verstaan baie keer ook nie die lewe nie omdat die orde omgedraai is.  Jesus het alles geskep met ’n spesifieke orde en met die sondeval word die orde van die lewe omgedraai.  Dis waarom dit so swaar gaan om die lewe te verstaan.  As Jesus kom, dan draai hy weer die orde om soos dit oorspronklik was. 
 
Dis soos jou oë:  Die beeld wat van jou twee oë af kom na jou brein toe, is alles omgedraai.  Links is regs en regs is links omdat dit deur die optiese chiasma gaan.  Jou brein moet dit dan korrigeer en weer terug draai sodat ons kan sien soos ons nou sien.  
 
Met die sondeval het die orde ook omgedraai en het ons brein met die jare die orde van die lewe so omgedraai dat ons dink dis reg as ons op mense moet trap om bo-uit te kom en dat die wat belangrik is deur die ander gedien moet word.  Dis egter verkeerd en as Jesus dit terugdraai, is dit hoe dit oorspronklik was.
 
Vra ook vir die kinders waar hulle baie keer die situasie van Jakobus en Johannes, wat die belangrikste wil wees, in hulle lewe beleef.  (Kinders sal lekker hieroor kan praat, want in elke huis is die versoeking daar dat ouboet/sus rang trek oor die ander en die ander weer op slinkse maniere die mag in die hande probeer kry, bv. om ma/pa se simpatie te wen).
Skyfie 12
4. God praat met ons en ons luister
Skyfie 13
4.1. Luister na die Woord
Markus 10:35-45 – ’n Losprys vir baie…
Konteks
Dié gedeelte volg direk op Jesus se derde aankondiging van sy komende lyding en dood onderweg na Jerusalem.  Soos met die vorige twee lydingsaankondigings (8:31-33 en 9:30-32), het die dissipels heeltemal onvanpas daarop gereageer.  Hier is dit spesifiek die twee broers - Jakobus en Johannes (die seuns van Sebedeus) - wat Jesus na sy laaste lydingsaankondiging nader met ’n onvanpaste versoek.  
 
Uitleg
Die Grieks in vers 35 suggereer dat hulle Jesus eenkant – weg van die ander dissipels - voorgekeer het.  Die twee broers was saam met Petrus deel van die binnekring van die twaalf (sien 1:19, 29; 3:17; 5:37 en 9:2).  Hierdie is die enigste keer dat die twee sonder Petrus met Jesus verkeer.  Daar was immers net twee trone langs ’n heerser, en daarom geen plek vir Petrus nie!   Die optrede van die twee broers sluit aan by die twis onder die dissipels in 9:34  [
] oor wie is die belangrikste onder hulle. Moontlik het hulle gedink dat dit hulle laaste kans was voor hulle Jerusalem – die koninklike stad - sou bereik waar Jesus volgens hulle die troon van Dawid sou bestyg.  Let op hoedat hulle Jesus eers versoek dat wat ook al hulle vra Hy aan hulle moet gun (vers 35)!  Anders as Herodes – een van die wêreldse leiers – se belofte teenoor Herodias se dogter (vgl. 6:22 - “Vra my net wat jy wil hê, en ek sal dit vir jou gee”), maak Jesus nie carte blanche beloftes wat op die misbruik van mag neerkom nie.
 
Die broers  [
] vra vir Jesus om aan sy regterhand en linkerhand te sit in sy heerlikheid (OAV - Gee aan ons dat ons mag sit in u heerlikheid, een aan u regter- en een aan u linkerhand - vers 37).  Beide was posisies van eer en mag (met die een aan die regterhand belangriker as die een aan die linkerhand).  Presies wanneer hulle saam met Jesus in sy heerlikheid wou sit, is onseker.  Moontlikhede is tydens die Messiaanse banket, die laaste oordeel of wanneer Jesus oor almal en alles regeer.  
 
Hulle versoek maak dit glashelder dat hulle nie gehoor het dat Jesus na Jerusalem gaan om te ly en sterf nie.  Al wat hulle gehoor het in 8:38, is die verwysing na Jesus se heerlikheid en dis waarin hulle wil deel (vers 37).  “Heerlikheid” sou hier met “Jesus se triomf” of “sy koninklike gesag” vertaal kon word.  Die twee broers het waarskynlik steeds geglo dat Jesus as ’n  nasionale-politiese Messias sou regeer in die stad van Dawid en dat sy uitsprake oor sy komende dood ’n fout was.  Dié hoop op ’n politieke bevryder het moeilik gesterf (vgl. die hoop van die Emmaus-gangers in Lukas 24:21).
 
Jesus antwoord die broers deur aan hulle te sê dat hulle nie weet wat hulle vra nie (vers 38).  Anders as wat hulle dink, gaan Hy eerder gekruisig as gekroon word in Jerusalem.  Al sou daar ’n toekomstige tyd van glorie en krag vir Jesus wees (8:38; 13:26), moes Jesus eers ly en uit die dood opstaan vóór die tyd sou aanbreek.  
 
Jesus gebruik vervolgens twee beelde, dié van ’n beker en sy doop, om hulle te vra of hulle werklik kans sien om saam met Hom te ly.  Let wel, die beelde dui nie op die sakramente van die Nagmaal en die doop nie.  
 
Die eerste beeld kom uit die Ou Testament waar 'n beker dikwels op God se straf en oordeel dui (﻿bv. ﻿Jesaja 51:17 [
]).  ’n Beker kan ook een van seën wees.  Die inhoud van die beker bepaal daarom of dit een van danksegging of lyding sal wees.  Jesus sou in 14:36 in Getsémané weer na dié lydensbeker verwys.
 
 Die tweede beeld (Jesus se tweede doop) dui op sy lyding en dood wat soos ’n vloed oor Hom sou spoel.  In sekulêre Grieks kan die werkwoord “doop” naamlik op “oorspoel” of “oorweldig” dui (vgl. die LXX vertalings van Psalm 42:8, 69:3 en 88:7).  
 
Die twee broers sien egter kans hiervoor.  Hulle besef moontlik nog nie dat Jesus van werklike lyding praat nie (vers 39).  Of indien hulle dit besef, dink hulle die lyding is maar net die laaste hindernis wat hulle moet oorkom voordat hulle saam met Jesus oor Israel regeer.  Hulle is dalk traag van begrip, maar nie sonder moed nie.  Hierop voorspel Jesus dat hulle inderdaad ook sal ly, maar dat Hy nie vir hulle die twee ereplekke kan gee nie, omdat net God daaroor beheer het (vers 40).  Status in die Koninkryk van God kan immers nóg verdien word (bv. deur lyding te weerstaan), nóg as ’n guns van ’n weldoener ontvang word (soos Jesus).  Selfs al ly hulle dus, sal hul lyding nie vir hulle ere posisies in die Koninkryk van God waarborg nie.  
 
Oënskynlik – sonder om dit te besef – het die twee broers aanvaar dat hulle in Jesus se lot sou deel.  Volgens Handelinge 12:2 het koning Agrippa dan ook vir Jakobus met die swaard laat doodmaak (44 n.C.).  Wat uiteindelik met Johannes gebeur het, is egter onseker.  Volgens oorlewing het hy na sy verbanning na Patmos as ’n bejaarde man in Efese gesterf.  Daar is wel ’n latere tradisie wat beweer hy het saam met sy broer as martelaar gesterf, maar die tradisie het waarskynlik ontstaan aangaande Markus 10:39.
 
In vers 41 kry ons die reaksie van die ander dissipels.  Hulle is hewig ontsteld oor die twee broers se optrede omdat die twee hulle voorgespring het.  Die najaag van mag en eer ly dus tot konflik.  Daarom spreek Jesus vanaf vers 42 al die dissipels aan en verduidelik Hy aan hulle die gedragskode van sy koninkryk  Hulle moet naamlik totaal anders optree as die heidene.  Waar dit by die heidense regeerders oor die uitoefening van mag oor ander gaan, moet dit by Jesus se volgelinge oor diens gaan (vers 42-43).  Daarom is die enigste ereplekke in God se koninkryk dié van ’n slaaf (vers 43-44).  Dié gedagte kom reeds in 1 Konings 12:7 voor, naamlik dat die koning die dienskneg van sy mense moet wees.  Daar is ook Romeinse spreekwoorde (maar min werklike voorbeelde) van die gedagte.
 
Dit is teologies belangrik om daarop te let dat al drie Jesus se lydingsaankondigings om selfverloënende gedrag vra wat in lyn met Jesus se vrywillige offerdood is.  Só word die volgelinge van Jesus in 8:34 opgeroep om hulleself te verloën en hulle kruise op te neem as hulle Hom wou volg.  In 9:35 vra Jesus weer dat hulle moet bereid wees om almal se dienskneg te wees.  In vers 45 begrond Jesus dié gedragskode van die koninkryk in sy offerdood.  Die vers sluit sterk aan by Jes. 53:3-12 se uitbeelding van die lydende kneg. [
]  Omdat Hy, die Seun van God, mense kom dien het, word dieselfde van sy volgelinge verwag.  

 
In vers 45 gee Jesus ook die hart van die Evangelie deur: Hy het gekom om Homself as losprys vir baie te gee.  Die Griekse woord (lutron) wat met “losprys” vertaal word, word net hier in Markus (en die parallel in Matteus) gebruik om die doel van Jesus se dood mee te verduidelik.  Die woord lutron is in gewone Grieks gebruik vir die geld wat betaal is vir die vrylating van ’n  slaaf (vgl. Lev. 19:20 LXX).  In die LXX het dit dikwels ook ’n kultiese betekenis gekry deurdat dit op die gee van ’n offer gedui het (bv. Eks. 30:12 LXX - Wanneer jy die Israeliete tel, moet elkeen wanneer hy getel word, ’n versoeningsoffer vir sy lewe aan My, die Here, offer. Dan sal hy nie deur ’n ramp getref word wanneer hy getel word nie.).  Die gedagte was dat iets in ruil vir ’n  lewe gegee is.  Deur sy lewe te gee, het Jesus dus volgens vers 45 baie losgekoop.  Die baie funksioneer in die OT as ’n  tegniese term wat na die uitverkore gemeenskap verwys.  By verskeie geleenthede in Markus het Jesus alreeds die vryspraak van sonde aan persone verkondig (bv. in 2:1-12). Nou gaan Hy na Jerusalem om die prys vir dié vrylating te betaal.  [
]  
Markus 9:34 – "Hulle het egter niks geantwoord nie, want hulle het langs die pad met mekaar gestry oor wie van hulle die belangrikste is"
Dis interessant dat in Matteus 20:20 is dit hulle ma wat die versoek namens hulle aan Jesus rig.  Markus beeld die dissipels egter minder positief as Matteus uit.
Jes 51:17 – "Word wakker, word wakker! Staan op, Jerusalem! Jy wat die oordeelsbeker uit die hand van die Here gedrink het, wat die beker gedrink het wat jou laat steier het, dit leeggedrink het!"
Vgl. NAV Jes. 53:10 - As hy sy lewe as skuldoffer gee, sal hy ’n nageslag hê en nog lank lewe – let wel die LXX gebruik nie hier lutron nie.
Skyfie 14
4.2. Luister weer na die Woord
Skyfie 15

’n Winkelbestuurder het gehoor hoe ’n klerk vir ’n kliënt sê: “Nee, mevrou, ons het nog niks gehad vir etlike weke nie en dit lyk ook nie of ons binnekort enigiets gaan kry nie.”
Ontsteld oor wat hy hoor, het die bestuurder na die vrou toe gehardloop net toe sy by die winkel uitstap: “ Nee, dit is nie waar nie, mevrou. Natuurlik gaan ons binnekort daarvan hê. Om waarheid te sê, ons het ’n bestelling daarvoor ingesit al ’n paar weke terug!”
Daarna het die bestuurder oorgestap na die klerk toe en grommend vir hom gesê: “Moet nooit, nooit, nooit, nooit sê dat ons nie iets het nie.  As ons nie iets het nie, sê dat ons dit bestel het en dat dit oppad is. Nou, wat wou die vrou gehad het?”
“Reën.”
Ons hou graag daarvan om ons gewig rond te gooi... om die mag van ons posisie te wys – en soms ons eie gebrek aan wysheid! 
Skyfie 16
Dis presies wat Johannes en Jakobus wou gehad het. Soos iemand dit gestel het: “James and John wanted the three P’s: Position, prestige and power.” 

Jakobus en Johannes wou graag posisie hê... die ere-posisie, waar hulle die hoogste rang sowel as gesag oor ander kon hê.  Daaruit vloei prestige: om die eer en erkenning te kry wat so ’n posisie teweegbring.  Uit die posisie en prestige vloei die mag (power).  Met mag kom daar ’n magstryd... let op die ander tien dissipels se reaksie.
Skyfie 17
Maar Jesus kom plaas hulle konsep van posisie, prestige sowel as mag in perspektief... die perspektief van DIENS - daarin lê ware mag! 

Skyfie 18
“The solution for the love of power is the power of love.”  En die mag van liefde word prakties gesien in DIENS aan ander! 
Skyfie 19
Lees weer 42-45 (the word on the street stel dit pragtig helder)
Jesus calls a team talk: You know how the world works: the movers and shavers tell the lowlifes what to do and when to do it. Our New World cuts right across all that. If you want kudos, you’ve got to work on the menial jobs that’ll help others. If you want to be the top dog, you’ve got to work like a slave for others. If you need a mentor for this - look and learn. I’ve turned up with a one-track mind: to serve others. Even to hand over my life to buy people back from the darkness.”
Skyfie 20
Robert Greenleaf vertel in sy boek “Servant Leadership” hierdie storie:  dit was ’n koue Saterdagmôre in Januarie op ’n klein dorpie in Wisconsin.  Die jaarlikse hondeslee wedren op ys was die groot gebeurtenis van die dag.  Die deelnemers ‑ net die dorps​kinders!  Nou, ja, daar was ouer kinders met groot sleë en baie honde tot ’n vyfjarige kannetjie met ’n klein slee en ’n klein hond.  
Die deelnemers het weggespring, gou‑gou is die kannetjie agtergelaat deur die res van die deelnemers.  Alles het goed gegaan totdat die span wat tweede lê die voorlopers wou verbygaan!  Die twee spanne het te naby aan mekaar gery en toe begin die honde baklei!  Soos die ander spanne nader gekom het, het hulle honde ook by die groot baklei betrokke geraak.  Almal, behalwe die klein kannetjie, was betrokke en daar het groot chaos op die ys ontstaan.  Die kannetjie wat ver agter was, het die chaos gesien en ’n wye draai daar om gery.  Hy was die enigste een wat die wedloop voltooi het ‑ die wenner!
Skyfie 21
Beheptheid met posisie, prestige en mag het dikwels ’n manier om te eindig in chaos, soos die storie dit duidelik stel, maar as ons ons doel voor oë hou - om mekaar te dien soos Jesus dit vir ons gewys het, kan ons verseker die slaggate wat posisie, prestige en mag stel, vermy. 
Skyfie 22
Grootheid gaan nie daaroor oor hoeveel mense ons dien nie, maar oor hoeveel mense deur ons gedien word!
Skyfie 23
Greg Mortenson se boek, Three Cups of Tea, help ons hiermee. Dit kry sy titel van ou Balti spreuk - mense uit Baltisan waar hy betrokke geraak het. “Die eerste keer as jy tee saam met ’n Balti drink, is jy ’n vreemdeling. Die tweede keer as jy drink, is jy ’n eregas. Die derde keer as jy tee drink, is jy familie.”
In 1993, was Greg deel van ’n span wat die wêreld se tweede hoogste piek net naas Everest  wou bereik. Daardie piek staan bekend as K2. Dit is op die grens tussen Sjina en Pakistan en is ’n monster om te klim!  Vir elke vier mense wat dit uitklim, sterf een! 
Greg het 600 meters van die punt van K2 gekom, toe kon hy nie meer nie. Die Balti’s, die mense van die omgewing, het hom gered en behandel. Uit dankbaarheid het Mortenson besluit om dit sy lewenstaak te maak om ’n verskil in die mense se lewe te maak deur ’n skool daar te bou.
Hier is die verduideliking van die titel van sy boek en tee-drinkery:
 
After a longer-than-expected trip home to America, Mortenson returned to Korphe, the site of his first school building. He was frustrated at the slow progress of construction during his absence, so he took charge as construction manager. Mortenson went to the building site on the edge of town every morning and didn’t leave until sunset. He used a level and plumb line to check the straightness of the walls, and in a notebook he carefully kept track of each rupee spent. This went on all summer, but progress was still frustratingly slow. 

One day in August, Haji Ali, the village leader, arrived at the site and took Mortenson aside to ask of him one more favor. Mortenson was more than willing to accommodate his Balti mentor. So Haji Ali, taking the level, plumb line and notebook out of Mortenson’s hands, said to him, “Sit down. And shut your mouth. You’re making everyone crazy.” He brought Mortenson down to his home in the village and had his wife prepare butter tea for the two of them. 

Then Haji said to him, “If you want to thrive in Baltistan, you must respect our ways. The first time you share tea with a Balti, you are a stranger. The second time you take tea, you are an honored guest. The third time you share a cup of tea you become family, and for our family, we are prepared to do anything, even die,” he said, placing his hand on Mortenson’s own. “Doctor Greg, you must make time to share three cups of tea. We may be uneducated. But we are not stupid. We have lived and survived here for a long time.”

Mortenson recalls, “That day, Haji Ali taught me the most important lesson I’ve ever learned in my life. We Americans think you have to accomplish everything quickly. We’re the country of 30-minute power lunches and two-minute football drills. Our leaders thought their ‘shock-and-awe’ campaign could end the war in Iraq before it even started.  Haji Ali taught me to share three cups of tea, to slow down and make building relationships as important as building projects. He taught me that I had more to learn from the people I work with than I could ever hope to teach them.”
Three weeks later, with Mortenson demoted from foreman to spectator, the school walls had risen higher than his head. The only task that remained was putting on the roof.”

Mortenson het ontdek die beker van diens, is dikwels gevul met nederige tee. Hy moes drink van die lewenservaring van die mense by wie hy was en nie sy eie soort nie!  
 
Om die waarheid te sê, in hulle primitiewe omstandighede was die yak melk wat hulle gebruik het nie altyd vars nie! Maar dis hoe hulle dit gedrink het en Mortenson het geleer om dit so saam met hulle te drink.
Dit het die metafoor geword vir sy werk onder die Balti en ander. Hy het onder hulle geleef in dieselfde omstandighede as hulle... juis daaroor het hulle sy werk omarm en ondersteun.

Vandag is hy van die min Amerikaners(!) wat met oop arms in Pakistan en Afghanistan ontvang word, omdat hy gesien is as iemand wat kom dien het, sonder mag en sonder om posisie en prestige te soek. Hy het geweet dat grootheid inderdaad nie is hoeveel mense jou dien nie, maar hoeveel mense jy dien!
Skyfie 24
Dissipelskap vra ’n styl... nie ’n leefstyl van mag en prestige en posisie nie, maar van dien – ’n dien styl. 
Skyfie 25
“Laat die Jesus in my die Jesus in jou dien” om Moeder Teresa aan te haal
Skyfie 26
In Rooms Katolieke ikonografie is een van die simbole wat betekenisvol is, “Jesus as the Sacred Heart”.  Die Jesus het altyd sy hand op sy hart - wat hierdie betekenis beklemtoon dat hart en hand gebonde aan mekaar is. 
Hulle sê dat die grootste afstand in die heelal is die afstand wat die hart en die verstand skei. Kom ons kyk of ons gou daardie afstand kan reis!
 
AKSIE VIR ALMAL [Plaas jou hand op jou hoof, plaas jou hand nou op hart.] 
Wat het jou hart en jou hand met mekaar verbind?
Jou Hand. 
Net ons hand kan hierdie grootste afstand in die heelal tussen die hoof en die hart verbind!
Skyfie 27
Jesus het vir ons die grootste gebod: Ons moet God liefhê met ons hart en verstand... en ons naaste soos onsself (dis die hand deel) 
Skyfie 28
’n Baie ryk man was op ’n besigtigingstoer deur ’n hospitaal toe hy op ’n vreemde gesig af kom. ’n Non was besig om ’n pasiënt se braaksel op te vee. Gewalg deur die toneel wat voor hom afspeel, het hy na die non gekyk en gesê: “Ek sal dit nie vir ’n miljoen dollars doen nie !” 
Die non het vir ’n oomblik opgekyk na die man en toe sonder meer aangegaan met haar taak. “Ek ook nie!” het sy die man geantwoord. 
Die non se naam? Moeder Teresa!  
Skyfie 29
Ons wat geroep word om dissipels te wees, word geroep om die beker wat die Here voor ons sit, nederig te drink deur nie te soek om gedien te word nie, maar om te dien. Deur nie magsbehep te wees nie, maar behep te wees met die mag van liefde in aksie - dien mekaar.

Daar word ’n aangrypende storie vertel van ’n gebeurtenis wat net na 9/11 in New York afgespeel het.
Dae nadat 9/11 plaasgevind het, het ’n klomp jongmense ’n restaurant ingestorm. Die restaurant het behoort aan ’n man wat hulle as die vyand beskou het as gevolg van sy Midde-Oosterse afkoms! 
Hulle het die plek verrinneweer. Die polisie het die jong mense dieselfde aand nog gevang, toe die eienaar gevra is of hy hulle wil laat aankla, het hy geweier. Sy Rede? Hy kon nie sien hoe dit dinge beter sou maak nie!
’n Paar ure later het die jong mense na sy restaurant teruggekeer, om verskoning gevra en die res van die nag deurgebring om die skade wat hulle veroorsaak het, te help opruim en regmaak...
Die eienaar het duidelik op so ’n manier opgetree wat die beste uit ander gebring het.
“As een van julle belangrik wil wees, dan moet hy ander mense dien....” (Markus 10:43)
van liefde in aksie - dien mekaar.

5. Lied

Kliek op www.flam.co.za om te luister na ’n demonstrasie snit, asook om die bladmusiek af te laai.
F228.
Waarom Is Ek Hier? (Nuwe Mens)

(RUBRIEK:  Kruisfuur – Diens & Getuienis)

Teks en Musiek:
Neil Büchner

© 2007 Urial Publishing 

1.
Waarom is ek hier?

Waarvoor het U my geskep?

Wat sal ek doen, op aarde, met my dae?

Waarom is ek hier?

Waarvoor het U my geskep?

Wat sal ek doen, op aarde, met my dae?

Pre-Refrein:


Is ek vir U behae beplan?

’n Kind van U familie?

Gemaak om soos U Seun te leef?

’n Dienaar wat wil dien?

Brandend vir sending?

Of om te sien dat ek kan:

Refrein:

Lewe

As ’n nuwe mens

Lewe 

As ’n nuwe mens

Wys my, lei my, leer my altyd om te

Lewe

As ’n nuwe mens

Brug:

Aanbidding, Familie, Mense wat soos U leef

Bediening, Sending

Hier om te kan sien  (x3)

Refrein:

Skyfie 33

Omdat ons lank vooruit werk aan die PP, kry ons dikwels nader aan die Sondag nog waardevolle idees en voorstelle.  Ons het egter geen manier om jou te laat weet as ons nie jou e-posadres het nie.  Indien jy op ons e-poslys wil wees, stuur vir ons ‘n epos na nouspowerpoints@gmail.com  met die woord ‘Nous E-poslys’ in die ‘Subject’-lyn.

Jy kan ook aansluit by ons Facebook-groep  ‘Nous – Common sense wysheid’  of volg ons op Twitter  @NousWisdom. 

6. Volgende week:

Mark 10:46-52
� Markus 9:34 – "Hulle het egter niks geantwoord nie, want hulle het langs die pad met mekaar gestry oor wie van hulle die belangrikste is"


� Dis interessant dat in Matteus 20:20 is dit hulle ma wat die versoek namens hulle aan Jesus rig.  Markus beeld die dissipels egter minder positief as Matteus uit.


� Jes 51:17 – "﻿Word wakker, word wakker! ﻿Staan op, Jerusalem! ﻿Jy wat die oordeelsbeker ﻿uit die hand van die Here gedrink het, ﻿wat die beker gedrink het ﻿wat jou laat steier het, ﻿dit leeggedrink het!"


� Vgl. NAV Jes. 53:10 - As hy sy lewe as skuldoffer gee, ﻿sal hy ’n nageslag hê en nog lank lewe – let wel die LXX gebruik nie hier lutron nie.


� Bronne geraadpleeg


Lane, W L Mark (NICNT)


Collins, A Mark (Hermeneia)


France, R T The Gospel of Mark (NIGTC)


Evans, C A Mark 8:27-16:20 (Word)


Groenewald, EP Die Evangelie volgens Markus





